
Seizcou mbwn hawqsauj sieng bwt aeu noix
gwn manh. Seizcou hoengheiq hawqgsauj, mbaeqdoh
noix, bouxvunz yungzheih okyienh baenz hozhawq. gan
ae daengj binghyiengh. Neix dwg aenvih aenmbwn
hawqgsauj lai sieng bwt cauhbaenz. Ndigah, wng noix
gwn coeng. hing. lwgmanh . hozceu. Fuengz manh raeuj
dem ndat, aenbwt engqgya hawqgsauj.

Bwt sauj sieng daep aeu gwn soemj. Daj
cunghyih nguxhangz seng gek daeuj gangj, bwt dwg
gvihaeuj gim, daep gvihaeuj faex, gim hoengh naengz
gek faex, hawj daep faex deng dieng. Wng habdangq
gwn di gijgwn soemj ndeu, aenvih “soemj haeuj daep”,
ndaej hawj daep faex hoenghgiengz, fuengz heiqdaep
daiq lai sienghaih aen’ daep. Danhseih mbouj ndaej gwn
gijewn soemj daiq lai, gwn lai rox gig aendungx,
aendungx yungzheih baenz biux naeuh. dungxin daengj
bingh, doiq aenndang mbouj ndei.

Gyva seizcou vaih dungx siuj gwn huqgyoet. Mbou;j
noix vunz cungj miz cungj gamjsouh neix, baez mbouj
siujsim dungx couh vaih, neix caeuq dienheiq seizcou
mizgven. Seizcou mbwn liengz, givwnh doekdaemq,
heiqyiengz aendungx mbouj gaeuq, caiq gwn byaek mak
gyoet roengzbae, dungx couh engq dingj mbouj ndaej lo.

Habdangq gwn raemx ceiq youqgaenj. Seizhah
ok hanh lai wng lai gwn raemx, seizcou geiqciet
hawgsauj engq wnggai lai gwn raemx. Danhseih gaej
baez dog gwn raemx daiq lai, daihliengh gwn raemx rox
hawj dungxsaej demgya fudanh, cijmiz gwn noix gwn lai
baez cijndaej hawj hozgyawh dumznyinh.

Ciengx yaem ik heiq dwg gvanhgen. Doiq
bouxcungnienz. bouxlaux daeuj gangj, seizcou ceiq
youqgaenj dwg ciengx yaem ik heiq. Ciengx yaem couh
ndaej fuengz bwt sauj, ik heiq youh ndaej raeuj ciengx
heigbwt. Ndigah, seizcou wng lai gwn maenzcienz.,
beghab .raetngaenz . daezmou , cehmbu . ngaeux . makleiz
gaeujgij daengj, yawhbienh ancienz doh gvaq seizcou.

Ndaw duhhenj. duhheu
hamz miz daihliengh danbwz—
ciz. youzlauz caeuq dansuij
vahozvuz, caemhcaiq hamz miz
naz, dez. linz, gai daeng]
yenzsu ndang vunz aeu miz
haenx, biu ngaz le mboujdanh
lij baujciz gij doxgaiq nyuenz
miz, caemhcaiq lij demgya miz

veizswnghsu Bi. veizswnghsu
B.. veizswnghsu B,
swnghsu C  daengj doxgaiq
dem. Gij yezluzsu ndaw
duhngaz  ndaej  fuengzceih
saejgyoenj baenz aiz. Cunghyih
nyinhnaeuz, duhngaz singq
diemz, ndaej siu ndat gejdoeg,
leih caep doeng haexnyouh.

veiz—

Seizcou Yaek Daezfuengz Gijmaz Bingh?

Feigezhwz. Seizcou ok
rog hozdung lai, yungzheih lah
baenz feigezhwz. Ndigah, baez
okyienh miz naj nding. loq
fatndat, rengz  naiq. ok
hanhheu . baenz ae. myaiz lai
seiz, couh aeu singjsaeh cij
ndaej. Caenhliengh noix bae
giz vunz lai guhcaemz, ndaw
ranz aeu doeng rumz ndei.
Baez raen vunz ndaw ranz
baenz feigezhwz hix gaej vueng
lai, gij doxgaiq ngoenz yungh
de aeu dawz bae laj ndithaenq
dak 5 faen cung doxhwnj,
myaiz de ceij suek ndei hai
feiz coemh bae.

Dwgliengz. Seizcou mbwn
liengz, bouxvunz  yungzheih
dwgliengz, aeu riengz dienheiq
bienqvaq gyagemj buhvaq, lai

ok rog ranz bae hozdung, ndaw
ranz aeu doeng rumz ndei, lai
gwn raemxgoenj caeuq lwg—
mak, ciengz yungh raemxgyoet
swiq naj swiq ndaeng.

Hozgyawh fatyiemz.
Seizcou dienheiq  bienqvaq
daih, gominj doxgaiq ndaw
hoengheiq  lai,  yungzheih
yaeuhfat baenz hozgyawh fat—
yiemz. Ndigah, aeu ciengz—
seiz  baujciz  cingzsi  ndei,
gaijndel vanzging ndaw ranz,
baujciz hoengheiq ndaw rug
riuzdoeng ndei.

Feiyenz. Aenvih dien—
heiq hawqsauj, aenbwt ceiq
yungzheih deng haih. Aeu
cizgiz lienhndang, demgiengz
goengnaengz  aenbwt, noix
gwn gijgwn manhget, lai gwn

makleiz ~ caeuq  lauxbaeg,
yawhfuengz baenz feiyenz.
Hoh in. Boux baenz

hohdaez in haenx, wng gwn
laeujgyaeqgaeq moeggva daeuj
giep fung doeng meg. vaq
caep dingz in. Linghvaih, aeu
haeujsim fuengz nit baujraeuj,

daegbied dwg ok hanh le gaej

cigciep  yungh  raemxgyoet
daeuj caemxndang.

Naengnoh ganjyenj.
Seizcou, vunz deng nyungz
haeb le yungzheih hwnjnwnj
humzhaenz, gaeu lai couh
ganjyenj ok mnong. Ndigah,

deng nyungz haeb le gaej
yungh fwngz bae gaeu, wng
aeu funghyouzcingh roxnaeuz
cinghliengzyouz  daeuj led
gizde.



